
ítróttur

Miðvingur var triði 
vinnarin í ársins kapping. 
Knørrur vann á jóansøku, og 
Kvívíkingur, sum er stórfavo­
rittur at vinna FM, hevur 
vunnið hinar fýra róðrarnar.

Silja tók metið
Óføru genturnar í Fuglafirði 
umborð á Silju vunnu kapp­
ingina millum 5-mannafør 
við gentum. Hetta var triði 
sigurin hjá Silju á rað. Fípan 
Fagra vann á norðoyastevnu, 
og síðani vann Drekin bæði á 
sundalagsstevnu og eystan­
stevnu.

Nú stendur púra á jøvn­
um í FM kappingini millum 
Silju og Drekan, sum á ólav­
søku í innanhýsis stríði fara 
at kappast um FM heitið.

Bæði tær á Silju og 
Drekanum vístu leygardagin, 
at tær eru væl fyri. Vinnara­

tíðin hjá Silju var tann besta 
í hesi kappingini í Miðvági 
nakrantíð, og tíðirnar vóru 
væl betri, enn tær hava verið 
fyrr í summar. Drekin var 
bara eitt sekund aftanfyri 
Silju, og tí er tað púra opið 
í FM kappingini, sum um 
tvær vikur verður avgjørd á 
Havnarvág.

Eru á FM kós
6-mannafarið Hvessingur, 
mannað við suðuroyingum, 
legði seg við sigri leygardagin 
trygt á FM kós.

Undanfarnu ferðirnar 
hevur størsta kappingin ver­
ið millum Hvessing og Páll 
Fanga, sum ikki luttók hesa 
ferð. Talan var hesa ferð um 
tætta kapping við Jarnbard, 
sum var eitt stórt sekund 
aftanfyri Hvessing. Jarn­
bardur er fremsti avbjóðarin 
hjá Hvessingi í FM stríðnum.

Merkisvert var tað leygar­
dagin, at Rádni úr Fuglafirði 
vann bronsuplássið. Hetta 
var fyrsta ferðin í ár, at 
tað eydnaðist monnunum 
úr Fuglafirði at vinna seg 

fram á heiðursmerkjapláss. 
Undanfarnu ferðirnar hevur 
Rádni annars verið nummar 
fimm burtursæð frá á sunda­
lagsstevnu, tá ið hann var 
nummar fýra. Rádni luttók 
ikki á norðoyastevnu.

Dreingirnir á Fípuni 
Føgru úr Klaksvík vunnu 
leygardagin fyri fimtu ferð í 
ár. Aftur hesa ferð var Blikur 
av Argjum næstfremstur. 
Blikur vann á eystanstevnu, 
og annars hevur hann verið 
næstfremstur. Fípan Fagra 
er fýra stig undan Bliki í FM 
kappingini, og harvið eru 
dreingirnir í Klaksvík favo­
rittar at vinna FM.

Størsta hóttanin ímóti FM 
heitinum hjá Fípuni Føgru 
eru gulu kortini. Fípan Fagra 
hevur tvey gul kort á kontuni.

joannes@sosialurin.fo

6	 Spógvin .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  . 12
7	 Sílið .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  . 7
8	 Ørnin .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  . 5
9	 Tambar  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  . 0

Úrslit:

kappróður

Myndir: Álvur Haraldsen


